
[bookmark: _Toc131165756][bookmark: _Toc231391253][bookmark: _Toc106197548]1. Cwmpas 
Mae’r polisi hwn yn nodi’r ddyletswydd statudol ar Brifysgol Abertawe a’i chyfadrannau, unedau gwasanaethau proffesiynol, staff a myfyrwyr sy’n teithio’n rhyngwladol (teithio y tu allan i’r Deyrnas Unedig) ar fusnes awdurdodedig sy’n gysylltiedig â’r brifysgol.
Mae’r polisi yn berthnasol i:
· Staff cyfadrannau ac unedau gwasanaethau proffesiynol a myfyrwyr sy’n teithio’n rhyngwladol ar fusnes awdurdodedig sy’n gysylltiedig â’r brifysgol.
· Pob aelod o staff neu fyfyriwr sy’n teithio’n rhyngwladol ar fusnes awdurdodedig sy’n gysylltiedig â’r brifysgol.
· Aelodau o staff neu fyfyrwyr sydd wedi’u lleoli mewn gwledydd eraill sy’n teithio’n rhyngwladol ar fusnes awdurdodedig sy’n gysylltiedig â’r brifysgol.
· Staff a myfyrwyr sy’n teithio gyda sefydliadau eraill, er enghraifft, ar brosiectau ymchwil ar y cyd ac ati.
Nid yw’r polisi hwn yn berthnasol i unrhyw deithio rhyngwladol nad yw’n gysylltiedig â’r Brifysgol.

[bookmark: _Toc131165757][bookmark: _Toc231391254]2. Cyflwyniad 
Mae teithio rhyngwladol yn rhan reolaidd o waith ac astudio ym Mhrifysgol Abertawe, felly mae’n bwysig bod aelodau o staff a myfyriwr sy’n gweithio ac yn teithio’n rhyngwladol yn ymwybodol o’r risgiau posibl ac yn dilyn y canllawiau a’r protocolau gofynnol i helpu i’w cadw nhw a’r rhai a allai fod yn teithio gyda nhw yn ddiogel. Mae ein darparwyr yswiriant, UMAL, wedi nodi bod rhaid cwblhau’r broses hon cyn teithio.
Fel gyda mathau eraill o deithio, mae risgiau penodol ynghlwm wrth deithio rhyngwladol, felly mae gweithdrefnau wedi’u rhoi ar waith i helpu teithwyr i baratoi ac i sicrhau bod cymorth priodol ar waith mewn achos o anaf, salwch neu darfu ar y daith.
Pan fydd gwaith maes/gwaith ar leoliad yn cael ei gynnal yn rhyngwladol, mae’n rhaid cwblhau a chymeradwyo cofnod gweithgaredd ychwanegol oddi ar y campws a gwaith maes/lleoliad hefyd. Mae’r polisïau a’r dogfennau cysylltiedig ar gael ar ein tudalennau gwe Iechyd a Diogelwch.
Datblygwyd y polisi hwn i sicrhau bod Prifysgol Abertawe yn arfer ei dyletswydd gofal o ran staff a myfyrwyr sy’n teithio’n rhyngwladol. Mae hefyd yn sicrhau bod diwydrwydd dyladwy yn cael ei gynnal i asesu pob taith, a bod pob taith yn cael ei hawdurdodi ar y lefel briodol. Datblygwyd y ddogfen Canllawiau Teithio Rhyngwladol i ddarparu cyfarwyddyd fesul cam ar sut i gwblhau asesiad risg addas a digonol ar gyfer teithio rhyngwladol a phenderfynu ar lefel yr awdurdodiad sydd ei angen. 

[bookmark: _Toc131165758][bookmark: _Toc231391255]3. Diffiniadau
· Teithio Rhyngwladol: Teithio i unrhyw gyrchfan y tu allan i’r Deyrnas Unedig (DU)*.
· Gweler atodiad 1 am ddiffiniad llawn o’r DU. 
· Awdurdodiad: Cytundeb a chymeradwyaeth gan y lefel briodol o fewn y Brifysgol er mwyn i’r teithio fynd rhagddo, yn seiliedig ar yr wybodaeth a ddarperir yn yr asesiad risg teithio rhyngwladol.
· Diben y Brifysgol: Gwaith addysgu, ymchwil neu waith arall sy’n cael ei wneud ar ran Prifysgol Abertawe, 
· Staff: Gweithiwr cyflogedig Prifysgol Abertawe.
· Myfyriwr: Person sydd wedi cofrestru ar gwrs ym Mhrifysgol Abertawe.
· Arall: Person nad yw’n gyflogedig nac wedi cofrestru ym Mhrifysgol Abertawe.**
· Mamwlad: Y wlad lle mae gan y person sy’n teithio basbort. Os oes gan y person sy’n teithio basbortau o fwy nag un wlad, ei Famwlad fydd yr un a nodwyd ganddo mewn datganiad ysgrifenedig i Brifysgol Abertawe. Mae’r term Mamwlad hefyd yn cynnwys Gwlad Aseiniad Parhaol neu Wlad Preswylfa Barhaol y person.
· Cyngor Teithio y Swyddfa Dramor, y Gymanwlad a Datblygu (FCDO): Gwefan Llywodraeth y DU sy’n darparu cyngor teithio.
· Crisis24 Horizon: Sefydliad rheoli risg teithio a benodwyd gan UMAL, darparwyr yswiriant y Brifysgol, i ddarparu cymorth a chanllawiau ar gyfer teithio rhyngwladol.

* Pan fo’r teithiwr yn cael ei gyflogi gan Brifysgol Abertawe ond bod ganddo famwlad arall heblaw’r DU, byddai disgwyl i’r teithiwr dan sylw gwblhau’r broses hon ar gyfer teithio i unrhyw wlad arall gan gynnwys y DU.

** Byddai’n rhaid i berson nad yw’n gyflogedig nac wedi cofrestru ym Mhrifysgol Abertawe ddilyn polisïau a phrosesau ei gyflogwr neu’r Brifysgol lle mae wedi cofrestru. Gall sefyllfa o’r fath godi pan fo Prifysgol Abertawe yn gweithio mewn partneriaeth â busnesau/prifysgolion eraill a byddai hefyd yn berthnasol i aelodau Anrhydeddus ac aelodau Cyswllt Prifysgol Abertawe gan nad ydynt yn cael eu hystyried yn weithwyr cyflogedig Prifysgol Abertawe, gan gynnwys mewn ystyr cyfreithiol.

[bookmark: _Toc131165759][bookmark: _Toc231391256]4. Rolau a Chyfrifoldebau
4.1 [bookmark: _Toc131165760][bookmark: _Toc231391257]Deon Gweithredol y Gyfadran/y Cofrestrydd a’r Prif Swyddog Gweithredol 
Mae Deon Gweithredol y Gyfadran/y Cofrestrydd a’r Prif Swyddog Gweithredol yn gyfrifol am y canlynol:
· [bookmark: _Hlk106196714]Adolygu ac awdurdodi/gwrthod teithio rhyngwladol ar gyfer staff/myfyrwyr o fewn ei gyfadran/uned gwasanaethau proffesiynol i wledydd lle mae’r FCDO yn cynghori osgoi teithio iddynt a/neu lle mae unrhyw sgôr risg Crisis24 Horizon yn 4.0 neu uwch (gweler adran 6 – Awdurdodi ac Asesu Risg).
· Sicrhau bod pobl yn y gyfadran/uned gwasanaethau proffesiynol yn meddu ar ddigon o adnoddau, gallu, capasiti a chymhwysedd (gwybodaeth, sgiliau a phrofiad) i gwblhau’r asesiad risg teithio rhyngwladol ac unrhyw weithgaredd oddi ar y campws ac asesiad risg gwaith maes/gwaith ar leoliad a dogfennaeth ychwanegol yn ôl yr angen. 
· Sicrhau bod asesiadau risg addas a digonol yn cael eu cwblhau, a bod prosesau’n cael eu dilyn ar gyfer teithio rhyngwladol a gweithgareddau cysylltiedig sy’n ymwneud â’u cyfadran/uned gwasanaethau proffesiynol.
· Sicrhau bod yr asesiadau risg yn cael eu cadw mewn lle diogel, ond eu bod yn hygyrch mewn argyfwng, yn unol â threfniadau’r gyfadran/uned gwasanaethau proffesiynol.
· Sicrhau bod cynlluniau cyfathrebu a chynlluniau argyfwng ar waith.
· Cwblhau cwrs asesu risg iechyd a diogelwch teithio rhyngwladol a ddarperir gan y tîm Iechyd a Diogelwch.

[bookmark: _Toc131165761][bookmark: _Toc231391258]4.2 Pennaeth yr Ysgol/Cyfarwyddwr yr Uned Gwasanaethau Proffesiynol 
Mae Pennaeth yr Ysgol/Cyfarwyddwr yr Uned Gwasanaethau Proffesiynol yn gyfrifol am y canlynol:
· Adolygu a llofnodi fel adolygydd unrhyw deithio rhyngwladol o fewn ei gyfadran/uned gwasanaethau proffesiynol i wledydd lle mae’r FCDO yn cynghori osgoi teithio iddynt oni bai bod y daith yn hanfodol a lle mae unrhyw sgôr risg Crisis24 Horizon yn 4.0 neu uwch (gweler adran 6 – Awdurdodi ac Asesu Risg).
· Adolygu ac awdurdodi/gwrthod teithio rhyngwladol ar gyfer staff/myfyrwyr o fewn ei gyfadran/uned gwasanaethau proffesiynol i wledydd lle mae’r FCDO yn cynghori osgoi teithio iddynt oni bai bod y daith yn hanfodol a/neu lle mae unrhyw sgôr risg Crisis24 Horizon yn 4.0 neu uwch (gweler adran 6 – Awdurdodi ac Asesu Risg).
· Sicrhau bod pobl o fewn eu maes cyfrifoldeb yn meddu ar ddigon o adnoddau, gallu, capasiti a chymhwysedd (gwybodaeth, sgiliau a phrofiad) i gwblhau’r asesiad risg teithio rhyngwladol ac unrhyw weithgaredd oddi ar y campws ac asesiad risg gwaith maes/gwaith ar leoliad a dogfennaeth ychwanegol yn ôl yr angen. 
· Sicrhau bod asesiadau risg addas a digonol yn cael eu cwblhau, a bod prosesau’n cael eu dilyn ar gyfer teithio rhyngwladol a gweithgareddau cysylltiedig sy’n ymwneud â’u maes llafur.
· Sicrhau bod yr asesiadau risg yn cael eu cadw mewn lle diogel, ond eu bod yn hygyrch mewn argyfwng, yn unol â threfniadau’r gyfadran/uned gwasanaethau proffesiynol.
· Sicrhau bod cynlluniau cyfathrebu a chynlluniau argyfwng ar waith.
· Cwblhau cwrs asesu risg iechyd a diogelwch teithio rhyngwladol.

4.3 [bookmark: _Toc131165762][bookmark: _Toc231391259]Rheolwr Llinell/Goruchwyliwr/Pennaeth Adran 
Mae rheolwyr llinell/goruchwylwyr/pennaeth adran yn gyfrifol am y canlynol:
· Adolygu a llofnodi fel adolygydd unrhyw deithio rhyngwladol o fewn ei gyfadran/uned gwasanaethau proffesiynol i wledydd lle mae’r FCDO yn cynghori osgoi teithio iddynt/osgoi teithio iddynt oni bai bod y daith yn hanfodol a lle mae unrhyw sgôr risg Crisis24 Horizon yn 3.5 neu uwch (gweler adran 6 – Awdurdodi ac Asesu Risg).
· Adolygu ac awdurdodi/gwrthod teithio rhyngwladol ar gyfer staff/myfyrwyr o fewn ei gyfadran/uned gwasanaethau proffesiynol i wledydd lle nad yw’r FCDO yn cynghori osgoi teithio iddynt a/neu lle mae unrhyw sgôr risg Crisis24 Horizon yn 3.5 neu is (gweler adran 6 – Awdurdodi ac Asesu Risg).
· Gwirio cyngor yr FCDO a Crisis24 Horizon. Mae hynny er mwyn sicrhau bod cyngor yr FCDO a sgoriau risg Crisis24 Horizon yn gyfredol.
· Sicrhau bod asesiadau risg addas a digonol yn cael eu cwblhau ar gyfer unrhyw deithio rhyngwladol a gweithgareddau cysylltiedig â’u hadroddiadau uniongyrchol.
· Sicrhau bod yr asesiadau risg yn cael eu cadw mewn lle diogel, ond eu bod yn hygyrch mewn argyfwng, yn unol â threfniadau’r gyfadran/uned gwasanaethau proffesiynol.
· Sicrhau bod cynlluniau cyfathrebu a chynlluniau argyfwng ar waith.
· Cwblhau cwrs asesu risg iechyd a diogelwch teithio rhyngwladol a ddarperir gan y tîm Iechyd a Diogelwch.

4.4 [bookmark: _Toc131165763][bookmark: _Toc231391260] Aseswr Risg Teithio Rhyngwladol 
Mae’r unigolyn sy’n teithio’n rhyngwladol yn gyfrifol am y canlynol: 
· Cwblhau’r cwrs gorfodol ar ymwybyddiaeth o ddiogelwch personol (gweler y ddogfen ganllawiau).
· Cynnal yr ymchwil diwydrwydd dyladwy briodol a chwblhau asesiad risg addas a digonol a’r holl ddogfennau cysylltiedig ar gyfer y teithio rhyngwladol ac unrhyw weithgareddau cysylltiedig i’w cymeradwyo fel y bo’n briodol.
· Sicrhau bod lefel briodol o awdurdodiad wedi’i rhoi cyn teithio (gweler adran 6 – Awdurdodi ac Asesu Risg).
· Adolygu’r asesiad risg ar ôl yr awdurdodiad a chyn teithio, i sicrhau bod yr holl fanylion yn gyfredol ac nad oes unrhyw beth wedi newid a allai effeithio ar yr asesiad (gweler y canllawiau).
· Sicrhau bod cynlluniau argyfwng a manylion cyswllt yn cael eu rhannu gyda’r brifysgol.
· Cwblhau cwrs asesu risg iechyd a diogelwch teithio rhyngwladol a ddarperir gan y tîm Iechyd a Diogelwch.
· Sicrhau bod trefniadau ar waith i reoli a chefnogi unrhyw ofynion unigol fel anabledd, cyflyrau iechyd sy’n bodoli eisoes a meddyginiaethau.

4.5 [bookmark: _Toc131165764][bookmark: _Toc231391261] Cyfranogwyr Teithio Rhyngwladol 
Rhaid i unrhyw gyfranogwr sy’n mynd ar daith grŵp wneud y canlynol:
· Cwblhau’r cwrs gorfodol ar ymwybyddiaeth o ddiogelwch personol (gweler y ddogfen ganllawiau).
· Cwblhau a llofnodi’r datganiad cyfranogwr a darparu manylion lle bo hynny’n briodol.
· Cadw at y mesurau rheoli/lliniaru a nodwyd yn yr asesiad risg.
· Bod yn ymwybodol o yswiriant sydd ar waith ac os oes angen unrhyw yswiriant pellach y tu hwnt i’r hyn y mae’r brifysgol yn ei ddarparu.

4.6 [bookmark: _Toc131165765][bookmark: _Toc231391262] Panel Adolygu’r Gyfadran/Uned Gwasanaethau Proffesiynol 
Mae panel adolygu’r gyfadran/uned gwasanaethau proffesiynol yn cynnwys arbenigwyr pwnc ac aelodau priodol o’r gyfadran, gyda’r gyfadran/uned gwasanaethau proffesiynol yn penderfynu pwy ydyn nhw. Gall aelodau’r panel newid yn dibynnu ar risgiau’r gyrchfan deithio.
Gall y gyfadran/uned gwasanaethau proffesiynol weithredu panel adolygu ar unrhyw lefel risg. Fodd bynnag, dim ond pan fydd yr FCDO yn cynghori osgoi teithio/osgoi teithio oni bai ei fod yn hanfodol a/neu lle mae unrhyw sgôr Crisis24 Horizon yn 3.5 neu uwch ar gyfer y teithio (gweler y disgrifiad yn adran 6 – Awdurdodi ac Asesu Risg).
Mae panel adolygu’r gyfadran/uned gwasanaethau proffesiynol yn gyfrifol am y canlynol:
· Adolygu’r holl asesiadau risg teithio rhyngwladol a dogfennau cysylltiedig o fewn eu cyfadran/uned gwasanaethau proffesiynol lle bo hynny’n briodol.
· Gwirio cyfarwyddyd yr FCDO a Crisis24 Horizon. Mae hynny er mwyn sicrhau bod cyngor yr FCDO a sgoriau risg Crisis24 Horizon yn gyfredol.
· Darparu adborth o ran sut i wella’r gwaith o asesu risg. 
· Rhoi barn i’r sawl sy’n awdurdodi ynghylch a ddylid caniatáu’r teithio yn seiliedig ar asesiad risg teithio rhyngwladol a risgiau sy’n bresennol yn y wlad dan sylw.

4.7 [bookmark: _Toc131165766][bookmark: _Toc231391263] Tîm Iechyd, Diogelwch a Gwydnwch
[bookmark: _Hlk107310282]Mae’r tîm Iechyd, Diogelwch a Gwydnwch yn gyfrifol am y canlynol:
· Darparu hyfforddiant ar asesu risg iechyd a diogelwch teithio rhyngwladol.
· Darparu’r ddogfen ganllawiau, a’i hadolygu o bryd i’w gilydd, i gyd-fynd â’r broses asesu risg teithio rhyngwladol.
· Gweithio gyda phanel adolygu’r gyfadran ar gyfer gwledydd lle mae’r FCDO yn cynghori osgoi teithio iddynt/osgoi teithio iddynt oni bai bod y daith yn hanfodol a/neu lle mae unrhyw sgôr Crisis24 Horizon yn 4.0 neu uwch.
· Darparu canllawiau i aseswyr risg teithio rhyngwladol, paneli adolygu’r gyfadran/uned gwasanaethau proffesiynol lle mae ganddyn nhw bryderon penodol. 
Nid yw’r tîm Iechyd, Diogelwch a Gwydnwch yn gyfrifol am awdurdodi teithio rhyngwladol.

4.8 [bookmark: _Toc131165767][bookmark: _Toc231391264] Tîm Diogelwch
Mae’r Rheolwr Diogelwch a’r tîm diogelwch gweithredol yn gyfrifol am y canlynol:
· Darparu help a chymorth o bell os cysylltir â nhw drwy SafeZone. Bydd y tîm diogelwch yn rhoi gweithdrefnau diogelwch priodol ar waith yn ôl yr angen.
· Geoffensio unrhyw leoliadau teithio i sicrhau eu bod yn cael eu cwmpasu gan SafeZone. Mae hyn yn golygu hysbysu’r tîm diogelwch cyn teithio.
· Darparu cyngor ar ddiogelwch personol wrth deithio yn y DU neu’n rhyngwladol ar gais.

[bookmark: _Toc131165768][bookmark: _Toc231391265]5. Gweithgaredd Rhyngwladol y Brifysgol
Yn y brifysgol, mae gweithgareddau teithio rhyngwladol yn digwydd yn rheolaidd, ac yn cynnwys gwaith maes rhyngwladol, lleoliadau gwaith a rhaglenni gradd cyfun.

5.1 Gwaith maes rhyngwladol
Diffinnir gwaith maes fel: unrhyw waith ymarferol gan staff neu fyfyrwyr Prifysgol Abertawe at ddibenion addysgu a/neu ymchwil mewn mannau nad ydynt o dan reolaeth y brifysgol, ond lle mae’r brifysgol yn gyfrifol am ddiogelwch staff a/neu fyfyrwyr ac eraill sydd ynghlwm wrth eu gweithgareddau. 
Felly, bydd y diffiniad hwn yn cynnwys gweithgareddau mor amrywiol â mynychu cynadleddau a ffeiriau recriwtio, ymgymryd â chyfweliadau gwyddorau cymdeithasol, yn ogystal â gweithgareddau sy’n fwy cysylltiedig ag ystyr traddodiadol “gwaith maes”, fel gwaith arolygu/casglu sy’n cael ei gyflawni gan ddaearegwyr neu fiolegwyr. 
Mae rhagor o wybodaeth ar gael ym Mholisi Gweithgareddau Oddi ar y Campws a Gwaith Maes y Brifysgol a’r atodiadau cysylltiedig:
· Staff – Gweithgareddau Oddi ar y Campws a Gwaith Maes
· Myfyrwyr ôl-raddedig – Gweithgareddau Oddi ar y Campws a Gwaith Maes


5.2 Gwaith Rhyngwladol ar Leoliad
Mae’r gwaith hwn yn gallu cynnwys gwaith gyda chredydau neu heb gredydau; mae enghreifftiau’n cynnwys:
· Dewisol: er enghraifft, dewisiadau Meddygaeth i Raddedigion yn ystod y bedwaredd flwyddyn astudio, lle mae myfyrwyr meddygol yn gweithio ar leoliad am 6-12 wythnos mewn lleoliad gofal iechyd fel rhan o’u gradd.
· Semester neu flwyddyn dramor (astudio a gwaith) gan gynnwys:
i. Blwyddyn mewn diwydiant.
ii. Cyfnewidiadau Turing a chynlluniau tebyg â phrifysgolion eraill.
iii. Interniaethau â thâl neu ddi-dâl i ennill profiad gwaith neu fodloni gofynion ar gyfer gradd.
iv. Cynllun cynorthwywyr y Cyngor Prydeinig ac ati.
· Lleoliad gwaith mewn sefydliad sy’n gysylltiedig â gradd neu raglen astudio. 
· Prosiectau sydd ynghlwm wrth ddiwydiant: Prosiectau/ymchwil ar safle sefydliad diwydiannol e.e. Meistr Ymchwil, gwaith Doethur mewn Peirianneg, neu ymchwil ar gyfer prosiect/traethawd hir gyda sefydliad/menter/lleoliad gwaith penodol.
· Lleoliadau haf: Gwirfoddoli/gweithio gyda sefydliad.
· Rhaglenni Gradd Cyfun
Mae rhagor o wybodaeth ar gael yn Nhrefniadau Polisi Lleoliad Gwaith y Brifysgol a’r atodiadau cysylltiedig:

· Staff – Lleoliadau Gwaith
· Myfyrwyr PG – Lleoliadau Gwaith

[bookmark: _Toc131165769][bookmark: _Toc231391266]6. Awdurdodi ac Asesu Risg 
Mae’n ofynnol i gyfadrannau ac unedau gwasanaethau proffesiynol fod â threfniadau ar waith sy’n sicrhau bod asesiadau risg teithio rhyngwladol addas a digonol yn cael eu cynnal a’u cymeradwyo neu eu gwrthod. 

Addas a digonol: term a ddefnyddir mewn rheoliadau Iechyd a Diogelwch. Mae’n golygu rheidrwydd nid yn unig i ystyried yr holl agweddau perthnasol ar y risg, ond rheidrwydd hefyd i fanylion yr asesiad risg fod yn gymesur ag effaith bosibl y niwed a’r tebygolrwydd y bydd yn cael ei wireddu (h.y. lefel y risg). Mae’r templedi asesu risg teithio rhyngwladol a’r dogfennau canllawiau wedi’u datblygu i adlewyrchu’r lefel o fanylder, a’r peryglon y mae’n rhaid eu hystyried ar gyfer gwahanol lefelau risg.
· Os oes gan unigolyn/unigolion anabledd neu gyflwr iechyd sy’n bodoli eisoes, a bod hynny wedi cael ei gyfleu i’r aseswr risg, mae’n rhaid ystyried hynny wrth gynnal yr asesiad risg. Mae hyn er mwyn caniatáu i unrhyw addasiadau rhesymol gael eu gwneud cyn i’r daith fynd rhagddi. 
· Ni ellir eithrio unigolion ar sail nodwedd warchodedig yn unol â Deddf Cydraddoldeb 2010.

Mae siart llif o’r broses cymeradwyo teithio rhyngwladol HSR-10153-6 ar gael o’r ddolen a ddarperir. 

Er mwyn sicrhau iechyd, diogelwch a llesiant yr holl staff a myfyrwyr wrth deithio’n rhyngwladol, mae Prifysgol Abertawe yn defnyddio cyngor teithio y Swyddfa Dramor, y Gymanwlad a Datblygu (FCDO), a sgôr risg Crisis24 Horizon (a benodwyd gan ddarparwyr yswiriant y Brifysgol, UMAL) i bennu lefel yr awdurdodiad sydd ei angen. 
Mae cyngor teithio’r FCDO yn cael ei adolygu’n gyson ar gyfer pob gwlad neu diriogaeth i sicrhau ei fod yn cynnwys gwybodaeth a chyngor cyfredol ar y materion mwyaf perthnasol i bobl sy’n ymweld neu sy’n byw mewn lle penodol. Mae’n cwmpasu ystod o bynciau, gan gynnwys gofynion mynediad, materion diogelwch, risgiau iechyd, manylion am gyfreithiau lleol a gwybodaeth am y bygythiad gan derfysgaeth. 

Mae’r canllawiau Teithio Rhyngwladol a’r canllawiau Gweithgareddau Oddi ar y Campws a Gwaith Maes yn darparu canllaw cam wrth gam ar sut i gwblhau’r asesiad risg a’r dogfennau cysylltiedig. 
Pan fo’r FCDO yn cynghori osgoi teithio a/neu lle mae UNRHYW sgôr risg Crisis24 Horizon yn 4.0 neu uwch 
Mae pob taith sy’n bodloni’r gofynion hyn yn cael ei hadolygu a’i hawdurdodi neu ei gwrthod gan Ddeon Gweithredol y Gyfadran neu’r Cofrestrydd ar gyfer Unedau Gwasanaethau Proffesiynol. Bydd gofyn i’r unigolyn sy’n teithio wneud y canlynol:
· Llenwi’r ffurflen asesu risg teithio rhyngwladol goch.
· I gyd-fynd â hyn, mae angen cyflwyno asesiad risg gweithgareddau oddi ar y campws a gwaith maes/gwaith ar leoliad ar gyfer unrhyw weithgaredd a gynlluniwyd lle mae hynny’n berthnasol (gweler y ddogfen ganllawiau).
· Mae canllawiau ar gael ar wefan Iechyd a Diogelwch Prifysgol Abertawe, yr FCDO, UMAL a’r International Medical Group (a benodwyd gan ddarparwyr yswiriant y brifysgol, UMAL): https://www.global-response.co.uk/ 
· Mae hyn yn cael ei adolygu gan reolwr llinell, panel adolygu’r gyfadran/uned gwasanaethau proffesiynol, Pennaeth yr Ysgol a’r tîm Iechyd a Diogelwch.
· Dim ond ar ôl iddo gael ei adolygu gan bawb perthnasol y mae’r asesiad risg yn cael ei gyflwyno i Ddeon Gweithredol y Gyfadran/i’r Cofrestrydd.

Pan fo’r FCDO yn cynghori osgoi unrhyw deithio oni bai bod y daith yn hanfodol a/neu lle mae UNRHYW sgôr risg Crisis24 Horizon yn uwch na 3.5 ond yn is na 4.0 
Mae pob taith sy’n bodloni’r gofynion hyn yn cael ei hadolygu a’i hawdurdodi neu ei gwrthod gan Bennaeth yr Ysgol/Adran. Bydd gofyn i’r unigolyn sy’n teithio wneud y canlynol: 
· Llenwi’r ffurflen asesu risg teithio rhyngwladol goch.
· I gyd-fynd â hyn, mae angen cyflwyno asesiad risg gweithgareddau oddi ar y campws a gwaith maes/gwaith ar leoliad ar gyfer unrhyw weithgaredd a gynlluniwyd lle mae hynny’n berthnasol (gweler y ddogfen ganllawiau).
· Mae canllawiau ar gael ar wefan Iechyd a Diogelwch Prifysgol Abertawe, yr FCDO, UMAL a’r International Medical Group (a benodwyd gan ddarparwyr yswiriant y brifysgol, UMAL): https://www.global-response.co.uk/ 
· Bydd angen i hyn gael ei adolygu gan y rheolwr llinell a phanel adolygu’r gyfadran/uned gwasanaethau proffesiynol. 
· Dim ond ar ôl iddo gael ei adolygu gan bawb perthnasol y mae’r asesiad risg yn cael ei gyflwyno i Bennaeth yr Ysgol.

Pan fo’r FCDO yn cynghori osgoi unrhyw deithio oni bai bod y daith yn hanfodol a/neu lle mae UNRHYW sgôr risg Crisis24 Horizon yn uwch na 3.0 ond yn is na 3.5 
Mae pob taith sy’n bodloni’r gofynion hyn yn cael ei hadolygu a’i hawdurdodi neu ei gwrthod gan y Rheolwr Llinell. Bydd gofyn i’r unigolyn sy’n teithio wneud y canlynol: 
· Llenwi’r ffurflen asesu risg teithio rhyngwladol oren.
· I gyd-fynd â hyn, mae angen cyflwyno asesiad risg gweithgareddau oddi ar y campws a gwaith maes/gwaith ar leoliad ar gyfer unrhyw weithgaredd a gynlluniwyd lle mae hynny’n berthnasol (gweler y ddogfen ganllawiau).
· Mae canllawiau ar gael ar wefan Iechyd a Diogelwch Prifysgol Abertawe, yr FCDO, UMAL a’r International Medical Group (a benodwyd gan ddarparwyr yswiriant y brifysgol, UMAL): https://www.global-response.co.uk/ 
· Bydd angen i hyn gael ei adolygu a’i awdurdodi gan y rheolwr llinell a phanel adolygu’r gyfadran/uned gwasanaethau proffesiynol yn ôl yr angen.

Lle nad yw’r FCDO wedi cyhoeddi cyngor teithio a/neu lle mae UNRHYW sgôr risg Crisis24 Horizon yn 3.0 neu’n is
Mae pob taith yn cael ei hawdurdodi neu ei gwrthod gan y Rheolwr Llinell/Goruchwyliwr. Bydd gofyn i’r unigolyn sy’n teithio wneud y canlynol:

· Llenwi’r ffurflen asesu risg teithio rhyngwladol werdd.
· I gyd-fynd â hyn, mae angen cyflwyno asesiad risg gweithgareddau oddi ar y campws a gwaith maes/gwaith ar leoliad ar gyfer unrhyw weithgaredd a gynlluniwyd lle mae hynny’n berthnasol (gweler y ddogfen ganllawiau).
· Mae canllawiau ar gael ar wefan Iechyd a Diogelwch Prifysgol Abertawe, yr FCDO, UMAL a’r International Medical Group (a benodwyd gan ddarparwyr yswiriant y brifysgol, UMAL): https://www.global-response.co.uk/ 
· Bydd angen i’r rheolwr llinell adolygu ac awdurdodi hyn.

Mae yswiriant yn cael ei ddarparu ar gyfer pob taith sydd wedi’i awdurdodi at ddibenion y brifysgol, ac mae rhagor o wybodaeth ar gael isod. Cyfrifoldeb y person sy’n teithio yw sicrhau bod yswiriant priodol ar waith am gyfnod y daith. Efallai y bydd angen yswiriant personol ychwanegol yn dibynnu ar y daith a’r gweithgareddau sy’n cael eu gwneud.
· Hwb Teithio – UMAL 
· Tudalennau gwe yswiriant Prifysgol Abertawe

· Gwefan Iechyd a Diogelwch (Prifysgol Abertawe): https://www.swansea.ac.uk/cy/y-brifysgol/amdanom-ni/diogelwch-ar-y-campws-/iechyd-a-diogelwch/ 
· Canllawiau’r Awdurdod Gweithredol Iechyd a Diogelwch (HSE):www.hse.gov.uk/pubns/
· Deddfwriaeth Iechyd a Diogelwch: www.legislation.gov.uk
· Gwefan yr FCDO: https://www.gov.uk/foreign-travel-advice 
· Crisis24 Horizon: crisis24horizon.com/umal

